დანართი N7
3. საზოგადოებრივი  მეცნიერებები საშუალო საფეხურზე
ა) ისტორია

შესავალი
კურსი განკუთვნილია საშუალო საფეხურის მოსწავლეებისთვის. მის ფარგლებში ფართოვდება და ღრმავდება საბაზო საფეხურზე საქართველოსა და მსოფლიო ისტორიაში შეძენილი ცოდნა. 

სტანდარტში შედეგებისა და სამიზნე ცნებების სახით განსაზღვრულია გრძელვადიანი მიზნები.

შინაარსი აღიწერება თემების (ქვეთემების), საკითხების და ქვეცნებების სახით. ეროვნულ სასწავლო გეგმა განსაზღვრავს სავალდებულო თემებს. თემების შესაბამის საკითხებს კი სკოლები თავად ირჩევენ.

თითოეულ თემას ახლავს შედეგების მიღწევის ინდიკატორები. ისინი განსაზღვრავს, თუ რა უნდა შეფასდეს სწავლა-სწავლების პროცესში. ინდიკატორები დაჯგუფებულია სამიზნე ცნებების მიხედვით. 

საფეხურის შედეგები
საბაზო საფეხურზე სტანდარტში გაწერილ თითოეულ შედეგს წინ უძღვის ინდექსი, რომელიც მიუთითებს საგანს, სწავლების ეტაპსა და სტანდარტის შედეგის ნომერს; მაგ.,ისტ. საშ.1.:
„ისტ. საშ.“  – მიუთითებს საგანს „ისტორია“;
„საშ.“ – მიუთითებს საშუალო საფეხურს;
 „1“  – მიუთითებს სტანდარტის შედეგის ნომერს.

	
ისტორიის სტანდარტის შედეგები საშუალო საფეხურზე

	შედეგების ინდექსი
	       შედეგები
	სამიზნე ცნებები 

	ისტ.საშ.1.
	მოსწავლემ უნდა შეძლოს:
ისტორიული წყაროს გამოყენება საკუთარი მოსაზრების/პოზიციის დასაბუთებისთვის; ისტორიოგრაფიის განვითარების კანონზომიერებების დაკავშირება იმის გაცნობიერებასთან, რომ ახალი წყაროების/მტკიცებულებების აღმოჩენის შემთხვევაში შესაძლებელია ნებისმიერი მოვლენის ახლებურად გააზრება/გადაფასება.
	ისტორიული წყარო
(ისტ.საშ.1,2,4,5)

დრო (ისტორიული პერიოდი) (ისტ.საშ.
1,2,3,4,5,6)

სივრცე (გარემო, ტერიტორია) (ისტ.საშ.1,2,3,4,5,6)

საზოგადოება 
(ისტ.საშ.1,2,3,4,5,6)

ძალაუფლება  (ისტ.საშ.3,4,5,6,7,8)


ისტორიული მოვლენა/ პროცესი  
(ისტ.საშ.3,4,5,6)


	ისტ.საშ.2
	ისტორიული მოვლენების ანალიზისას ქრონოლოგიური ერთეულებისა და ისტორიულ-გეოგრაფიული ტერმინების ადეკვატური გამოყენება; ისტორიულ პროცესებზე სივრცე-დროითი ასპექტების კვლევა  ცვალებადობის ფენომენის გასააზრებლად.
	

	ისტ.საშ.3
	ისტორიული მოვლენის/პროცესების კლასიფიცირება და  ტიპოლოგიური დაჯგუფება (პოლიტიკური, სოციალური, ეკონომიკური, კულტურული და ა.შ. ნიშნით) სხვადასხვა  ისტორიულ ეპოქასა და თანამედროვეობაში არსებული ტიპურად მსგავსი მოვლენებისა და პროცესების ურთიერთდაკავშირებულად განსახილველად.
	

	ისტ.საშ.4
	ერთი და იმავე ისტორიული მოვლენის/პროცესის/პიროვნების მოღვაწეობის განსხვავებულად ინტერპრეტირება, გაანალიზება და შეფასება მულტიპერსპექტიული მიდგომების უპირატესობის გასააზრებლად.
	

	ისტ.საშ.5
	ისტორიული მოვლენების და პროცესების დანახვა/შეფასება  როგორც კონკრეტულ  ეპოქაში მცხოვრები ადამიანების თვალით, ასევე ეპოქისგან დისტანცირებით ერთი მხრივ ეპოქის უნიკალობის, მეორე მხრივ კი უნივერსალურ იდეათა განვითარების კანონზომიერებების გასააზრებლად.
	

	ისტ.საშ.6
	ქვეყნის წარსულის, აწმყოსა და მომავლის ერთიან კონტექსტში  გააზრება; ისტორიულ მაგალითებზე დაყრდნობით დემოკრატიის პრინციპების (კულტურული, ეთნიკური და რელიგიური  მრავალფეროვნების მიმართ პოზიტიური დამოკიდებულება, თანასწორობა, სამშვიდობო პროცესები) დაკავშირება სახელმწიფოებრივობასთან და პატრიოტიზმთან.
	





ბ) გეოგრაფია
შესავალი
კურსი განკუთვნილია საშუალო საფეხურის მოსწავლეებისთვის. მის ფარგლებში ფართოვდება და ღრმავდება საბაზო საფეხურზე გეოგრაფიაში შეძენილი ცოდნა. 
სტანდარტში შედეგებისა და სამიზნე ცნებების სახით განსაზღვრულია გრძელვადიანი მიზნები.

შინაარსი აღიწერება თემების (ქვეთემების), საკითხების და ქვეცნებების სახით. ეროვნულ სასწავლო გეგმა განსაზღვრავს სავალდებულო თემებს. თემების შესაბამის საკითხებს კი სკოლები თავად ირჩევენ.

თითოეულ თემას ახლავს შედეგების მიღწევის ინდიკატორები. ისინი განსაზღვრავს, თუ რა უნდა შეფასდეს სწავლა-სწავლების პროცესში. ინდიკატორები დაჯგუფებულია სამიზნე ცნებების მიხედვით. 

საფეხურის შედეგები
საშუალო საფეხურზე სტანდარტში გაწერილ თითოეულ შედეგს წინ უძღვის ინდექსი, რომელიც მიუთითებს საგანს, სწავლების ეტაპსა და სტანდარტის შედეგის ნომერს; მაგ., გეო.საშ.1.:
„გეო.“  – მიუთითებს საგანს „გეოგრაფია’’;
„საშ.“ – მიუთითებს საშუალო საფეხურს;
„1“  – მიუთითებს სტანდარტის შედეგის ნომერს.


	გეოგრაფიის სტანდარტის შედეგები საშუალო საფეხურზე

	შედეგების ინდექსები
	მოსწავლემ უნდა შეძლოს:
	სამიზნე ცნებები:

	გეო.საშ.1.
	გეოგრაფიული გარსის მთლიანობის აღქმა და მისი გეოსფეროების (ლითოსფერო, ატმოსფერო, ჰიდროსფერო, ბიოსფერო, ნოოსფერო, დედამიწის შინაგანი აგებულება) ურთიერთდამოკიდებულების გაანალიზება გეოგრაფიული გარსის კანონზომიერებების დასადგენად;
	გეოგრაფიული გარსი
(შედეგები 1,2,3,4,)


მოსახლეობა და მეურნეობა
(შედეგები 3,4)


მდგრადი განვითარება
(შედეგები 1,2,3,4,)

	გეო.საშ.2.
	ბუნებრივი პირობების გავლენის გაანალიზება მოსახლეობის სამეურნეო საქმიანობასა და ცხოვრების წესზე განვითარების ზოგადი სივრცითი კანონზომიერებების დასადგენად;
	

	გეო.საშ.3.
	მოსახლეობის ძირითადი მახასიათებლებისა და დინამიკის გაანალიზება ბუნებრივ და საზოგადოებრივ სისტემებზე მათი გავლენის დასადგენად;   
	

	გეო.საშ.4
	მომავალი თაობების ინტერესების გათვალისწინებით რესურსების რაციონალური  მოხმარება და მართვა.
	








სასწავლო თემები
	X კლასი

	1. გლობალური დემოგრაფიული გამოწვევები და ცვლილებები

	2. რესურსების გამოყენებისა და მართვის გლობალური გამოწვევები და ცვლილებები

	XI კლასი

	3. კლიმატის გლობალური ცვლილება

	4. გლობალური პოლიტიკური გამოწვევები და ცვლილებები

	XII კლასი

	5. განვითარებული და განვითარებადი სამყარო

	6. გლობალური თანამშრომლობა და კავშირები



რეკომენდებულია, სწავლა-სწავლების პროცესში სკოლებმა დაიცვან თემების ზემოთ შემოთავაზებული თანმიმდევრობა (რეკომენდებულია ერთ სემესტრში ერთი თემის სწავლება).
სავალდებულო თემებისა და შეფასების ინდიკატორების დამაკავშირებელი ცხრილები:
თითოეულ ცხრილში მოცემულია თემის დასახელება, მისი აღწერა და შეფასების ინდიკატორები, რომლებშიც ნაჩვენებია, თუ როგორ რეალიზდება შედეგები კონკრეტულ თემაში.      
X კლასი          
	თემა: გლობალური დემოგრაფიული გამოწვევები და ცვლილებები
თემა გულისხმობს დემოგრაფიული პროცესების/მოვლენების მიზეზების და შედეგების შესწავლას. კერძოდ, იმის შესწავლას, თუ რა გავლენას ახდენს ბუნებრივი გარემო ადამიანის საქმიანობაზე, განსახლებასა და მათ სივრცით კანონზომიერებებზე; რა გავლენა აქვს მოსახლეობას ბუნებრივ სისტემებზე. როგორ უნდა ვმართოთ დემოგრაფიული პროცესები სათანადოდ, რათა თავიდან ავიცილოთ გართულებები და მოსალოდნელი საფრთხეები.

	თემის ფარგლებში შედეგების მიღწევის ინდიკატორები სამიზნე ცნებების მიხედვით:
[bookmark: _Hlk84436641]
გეოგრაფიული გარსი - მოსწავლემ უნდა შეძლოს:
· [bookmark: _Hlk84435805]გააანალიზოს დემოგრაფიული პროცესებით გამოწვეული ცვლილებებისა (მაგ.: მიგრაცია, მეურნეობის სხვადასხვა დარგის განვითარება, „მწვანე რევოლუცია“) და გეოგრაფიული გარსის (ლითოსფერო, ატმოსფერო, ჰიდროსფერო, ბიოსფერო, ნოოსფერო) ურთიერთდაკავშირებულობა და ურთიერთზეგავლენა;
მოსახლეობა და მეურნეობა - მოსწავლემ უნდა შეძლოს:
· მოსახლეობის  ძირითადი მახასიათებლებისა  და დინამიკის (მოსახლეობის ცვლილება, დემოგრაფიული სიტუაცია - ხანდაზმულთა ხვედრითი წილის ზრდა, გაახალგაზრდავება, დემოგრაფიული პოლიტიკა, დემოგრაფიული ტენდენციები  - გადასვლის ფაზები) გაანალიზება ბუნებრივ და საზოგადოებრივ სისტემებზე მათი გავლენის დასადგენად.
მდგრადი განვითარება - მოსწავლემ უნდა შეძლოს:
· გლობალურ დემოგრაფიულ პროცესებზე მსჯელობისას მომავალი თაობების ინტერესების გათვალისწინება (ნიადაგის დაბინძურება და ეროზია).




	თემა: რესურსების გამოყენებისა და მართვის გლობალური კანონზომიერებები  
თემა გულისხმობს რესურსების გამოყენებისა და მართვის გლობალური კანონზომიერებების შესწავლას, კერძოდ, იმის გაანალიზებას, თუ როგორ შეიძლება განსაზღვროს ამა თუ იმ რესურსის სიჭარბემ, ცალკეული ქვეყნების ეკონომიკური პროფილი და მსოფლიო მნიშვნელობის ისეთი პროცესები, როგორიცაა მაგალითად, სამეურნეო საქმიანობა, რესურსების არათანაბარი განაწილება, ნარჩენების მდგრადი მართვა.

	თემის ფარგლებში შედეგების მიღწევის ინდიკატორები სამიზნე ცნებების მიხედვით

გეოგრაფიული გარსი - მოსწავლემ უნდა შეძლოს:
· გააანალიზოს რესურსების გამოყენებასთან დაკავშირებული პროცესებისა და პრობლემების (მაგ.: რესურსების არათანაბარი განაწილება და რესურსურსუზრუნველყოფა) ზეგავლენა გეოგრაფიულ გარსზე.

მოსახლეობა და მეურნეობა - მოსწავლემ უნდა შეძლოს:
· მოსახლეობის  ძირითადი მახასიათებლებისა და განლაგების (სიმჭიდროვე, ეკომიგრაცია) გაანალიზება რესურსების გამოყენებაზე მათი გავლენის დასადგენად.

მდგრადი განვითარება - მოსწავლემ უნდა შეძლოს:
· რესურსების გამოყენებაზე და მართვაზე მსჯელობისას მომავალი თაობების ინტერესების გათვალისწინება (გაუდაბნოება, ნარჩენების მართვა, მდგრადი ტურიზმი).




XI კლასი
	[bookmark: _Hlk84436947]თემა: კლიმატის გლობალური ცვლილება

თემა გულისხმობს მოსახლეობისა და მისი სამეურნეო საქმიანობის შედეგად გამოწვეულ კლიმატის ცვლილების შედეგების შესწავლას გლობალურ დონეზე. მათი დამანგრეველი და ზიანის მომტანი საფრთხეების შერბილებას, მიტიგაციასა და პრევენციას.

	თემის ფარგლებში შედეგების მიღწევის ინდიკატორები სამიზნე ცნებების მიხედვით:

გეოგრაფიული გარსი - მოსწავლემ უნდა შეძლოს:
· გეოგრაფიული გარსის მთლიანობის აღქმა და მისი გეოსფეროების (ლითოსფერო, ატმოსფერო, ჰიდროსფერო, ბიოსფერო, ნოოსფერო) ურთიერთდამოკიდებულების გაანალიზება გეოგრაფიული გარსის კანონზომიერებების (მთლიანობა, რიტმულობა) დასადგენად და მათი დაკავშირება კლიმატის გლობალურ ცვლილებებთან (მყინვარების დნობა, ჰიდროლოგიურ-მეტეროლოგიური ბუნებრივი საფრთხეები).

მოსახლეობა და მეურნეობა - მოსწავლემ უნდა შეძლოს:
· მოსახლეობის  ძირითადი მახასიათებლებისა და მოსახლეობის სამეურნეო საქმიანობის (ლტოლვილები, დევნილები, ენერგიის ალტერნატიული წყაროები, „მწვანე ეკონომიკა“) დაკავშირება კლიმატის გლობალურ ცვლილებასთან.

მდგრადი განვითარება - მოსწავლემ უნდა შეძლოს:
· რესურსების რაციონალურად მოხმარება და მართვა მომავალი თაობების კეთილდღეობის უზრუნველსაყოფად (ჰაერის დაბინძურება, მტკნარი წყლის პრობლემა, ბუნებრივი საფრთხეების საადაპტაციო ღონისძიებები-მიტიგაცია და პრევენცია).




	თემა: გლობალური პოლიტიკური გამოწვევები და ცვლილებები

თემა გულისხმობს პოლიტიკური მოვლენებისა და პროცესების მიზეზებისა შედეგების შესწავლას. კერძოდ, იმის გაანალიზებას, თუ რა გავლენას ახდენს ბუნებრივი გარემო ქვეყნის კონფიგურაციას,   მათ საზღვრის ტიპებს, გლობალურ პოლიტიკურ, სოციალურ და კულტურულ მახასიათებლებსა და განვითარებაზე. როგორ უნდა ვმართოთ ეს პროცესები სათანადოდ, რათა თავიდან ავიცილოთ გართულებები და მოსალოდნელი საფრთხეები.

	თემის ფარგლებში შედეგების მიღწევის ინდიკატორები სამიზნე ცნებების მიხედვით:

გეოგრაფიული გარსი - მოსწავლემ უნდა შეძლოს:
· გააანალიზოს გეოგრაფიული გარსის ზეგავლენა მსოფლიო ქვეყნების მახასიათებლებსა (მაგ.: ქვეყნების კონფიგურაცია, საზღვრის ტიპები) და გლობალურ პოლიტიკურ და გეოპოლიტიკურ პროცესებზე (ქვეყნების დაჯგუფება - ჩრდილოეთი და სამხრეთი, პოლიტიკური და კულტურული გლობალიზაცია);

მოსახლეობა და მეურნეობა - მოსწავლემ უნდა შეძლოს: 
· პოლიტიკურ პროცესებსა  და მოსახლეობის ძირითად სოციალურ მახასიათებლებს (ჯანდაცვა, განათლება, შიმშილი) შორის ურთიერთზეგავლენის გაანალიზება.  

მდგრადი განვითარება - მოსწავლემ უნდა შეძლოს:
· გლობალურ პოლიტიკურ პროცესებზე (კონფლიქტები, რესურსული „ომები“,  ტერორიზმი, უსაფრთხოება, მშვიდობის დაცვა)  მომავალი თაობების ინტერესების გათვალისწინებით მსჯელობა.




XII კლასი
	თემა: განვითარებული და განვითარებადი სამყარო

თემა გულისხმობს განვითარებულ და განვითარებად სამყაროში მოსახლეობის განსახლებისა და დასახლების ტიპების, სამეურნეო საქმიანობის განსხვავებულობის მიზეზებისა და შედეგების დადგენას და კვლევას. ქვეყნების შედარებას სხვადასხვა მახასიათებლის მიხედვით და განვითარების სხვადასხვა დონის დადგენას უთანასწორობის შესამცირებლად.


	თემის ფარგლებში შედეგების მიღწევის ინდიკატორები სამიზნე ცნებების მიხედვით
[bookmark: _Hlk84437447]
გეოგრაფიული გარსი - მოსწავლემ უნდა შეძლოს:
· გააანალიზოს განვითარებული და განვითარებადი სამყაროსთვის დამახასიათებელ ურბანულ და სამრეწველო ლანდშაფტების ჩამოყალიბებასა და სახეცვლილებაში გეოსფეროების როლი.

მოსახლეობა და მეურნეობა - მოსწავლემ უნდა შეძლოს:
· განვითარებულ და განვითარებად სამყაროში მიმდინარე მოვლენებისა და პროცესების (ურბანიზაცია, ქალაქის იერ-სახე, ფუნქციები,  იერარქია, დაგეგმარება, აგლომერაცია, კონურბაცია, მეგა და ჭკვიანი ქალაქები) დაკავშირება ეკონომიკურ განვითარებასთან (ჰუმანური განვითარების ინდექსი, ჯინის ინდექსი).

მდგრადი განვითარება - მოსწავლემ უნდა შეძლოს:
· განვითარებული და განვითარებადი სამყაროსთვის დამახასიათებელ მოვლენებსა და პროცესებზე მომავალი თაობების ინტერესების გათვალისწინებით მსჯელობა (ქალაქური პრობლემები, უთანასწორობის შემცირება და აღმოფხვრა).



	თემა: გლობალური თანამშრომლობა და კავშირები
თემა გულისხმობს მსოფლიო მნიშვნელობის სოციალურ-ეკონომიკური, პოლიტიკური პროცესებისა და მოვლენების მიზეზებისა და შედეგების დადგენას და გაანალიზებას. რემიტანსებისა და ტრანსეროვნული კომპანიების საქმიანობის დადებითი და უარყოფითი შედეგების შეფასებას გლობალურ დონეზე. საერთაშორისო ორგანიზაციების როლის გაანალიზებას ქვეყნების პოლიტიკურ და სოციალურ-ეკონომიკურ ცხოვრებაში.


	თემის ფარგლებში შედეგების მიღწევის ინდიკატორები სამიზნე ცნებების მიხედვით:

გეოგრაფიული გარსი - მოსწავლემ უნდა შეძლოს:
· გააანალიზოს, როგორ ხდება გლობალური თანამშრომლობის (მაგ. სანაპირო ზოლის ერთობლივი ათვისება, ტრანსეროვნული მდინარეები) პირობებში გეოგრაფიული გარსის კანონზომიერებების (მთლიანობა) გათვალისწინება;

მოსახლეობა და მეურნეობა - მოსწავლემ უნდა შეძლოს:
· განვითარებულ და განვითარებად სამყაროში მიმდინარე პროცესების (მაგალითად, რემიტანსებისა  და ტრანსეროვნული კომპანიების საქმიანობის) დაკავშირება ქვეყნების სოციალური-ეკონომიკურ განვითარებასთან (კოფის ინდექსი, გლოკალიზაცია, გლოსალიზაცია) და საერთაშორისო ორგანიზაციების  (მაგალითად, გაერო, ნატო, ევროკავშირი) მნიშვნელობის გააზრება.

მდგრადი განვითარება - მოსწავლემ უნდა შეძლოს:
· გლობალურ თანამშრომლობასა და კავშირებზე მომავალი თაობების ინტერესების გათვალისწინებით მსჯელობა (კრიტიკული ეკორეგიონები და დაცული ტერიტორიები, იუნეკოს  მსოფლიო  მემკვიდრეობა, მსოფლიო ოკეანის დაბინძურება) და „მწვანე პოლიტიკის“ მნიშვნელობის გააზრება.













გ) მოქალაქეობა
[bookmark: _Hlk85784519]შესავალი
კურსი განკუთვნილია საშუალო საფეხურის მოსწავლეებისთვის. მის ფარგლებში ფართოვდება და ღრმავდება საბაზო საფეხურზე მოქალაქეობის ფარგლებში შეძენილი ცოდნა. 
სტანდარტში შედეგებისა და სამიზნე ცნებების სახით განსაზღვრულია გრძელვადიანი მიზნები.

შინაარსი აღიწერება თემების (ქვეთემების), საკითხების და ქვეცნებების სახით. ეროვნულ სასწავლო გეგმა განსაზღვრავს სავალდებულო თემებს. თემების შესაბამის საკითხებს კი სკოლები თავად ირჩევენ.
თითოეულ თემას ახლავს შედეგების მიღწევის ინდიკატორები. ისინი განსაზღვრავს, თუ რა უნდა შეფასდეს სწავლა-სწავლების პროცესში. ინდიკატორები დაჯგუფებულია სამიზნე ცნებების მიხედვით. 
საფეხურის შედეგები
საშუალო საფეხურზე სტანდარტში გაწერილ თითოეულ შედეგს წინ უძღვის ინდექსი, რომელიც მიუთითებს საგანს, სწავლების ეტაპსა და სტანდარტის შედეგის ნომერს; მაგ., მოქ. საშ.1.:
„მოქ.“  – მიუთითებს საგანს „მოქალაქეობა“;
„საშ.“ – მიუთითებს საშუალო საფეხურს;
 „1“  – მიუთითებს სტანდარტის შედეგის ნომერს.
	მოქალაქეობის სტანდარტის შედეგები საშუალო საფეხურზე

	შედეგების ინდექსი
	
	სამიზნე ცნებები 

	
	მოსწავლემ უნდა შეძლოს:
	

	მოქ.საშ.1.

	გადაწყვეტილებების მიღებისა და შესაბამისი ქმედებისას უმთავრესი სამართლებრივი დოკუმენტების (მათ შორის, საქართველოს კონსტიტუცია, ადამიანის უფლებათა საყოველთაო დეკლარაცია, ბავშვის უფლებების კონვენცია) გათვალისწინება;
	საზოგადოება (პიროვნება, ინდივიდი, სოციალიზაცია)
(მოქ.საშ.1, 2, 4)

დემოკრატია (ადამიანის უფლებები, სამართლებრივი დოკუმენტები, დემოკრატიის პრინციპები)
(მოქ.საშ.1,2,3,4)

სამოქალაქო მონაწილეობა 
(მოქ.საშ.2,4)

მდგრადი განვითარება (მოქ.საშ.3)

	მოქ.საშ.2.

	საზოგადოებისთვის აქტუალური გლობალური და ლოკალური სოციალურ-პოლიტიკური პრობლემების ამოცნობა  და საკუთარი ჩართულობით მათ გამოსწორებაზე ზრუნვა, დემოკრატიის პრინციპების გათვალისწინებით; 

	

	მოქ.საშ.3.
	მდგრადი განვითარების პრინციპების გააზრებით მოქმედება (მათ შორის, ყოველდღიურ და საგანგებო (ბუნებრივი და ტექნოგენური მიზეზებით გამოწვეულ) ვითარებაში უსაფრთხოების წესების დაცვით მოქმედება);

	

	მოქ.საშ.4.

	საზოგადოებაში პოზიტიურ ცვლილებებზე ორიენტირებული იდეების ლობირება და ადვოკატირება სხვადასხვა ინტერესთა ჯგუფებთან და სახელმწიფო უწყებებთან თანამშრომლობით.
	






სავალდებულო თემები:

	X კლასი

	1. გლობალური მოქალაქეობა 

	2. სამართლებრივი კულტურა  

	XI კლასი

	3. მეწარმეობა და ბიზნესი

	4. პოლიტიკა და პოლიტიკური კულტურა

	XII კლასი

	5. საქართველო და გლობალიზაცია

	6. გლობალური ეკონომიკა და საქართველო



რეკომენდებულია, სწავლა-სწავლების პროცესში სკოლებმა დაიცვან თემების ზემოთ შემოთავაზებული თანმიმდევრობა (რეკომენდებულია ერთ სემესტრში ერთი თემის სწავლება).

სავალდებულო თემებისა და შეფასების ინდიკატორების დამაკავშირებელი ცხრილები:
თითოეულ ცხრილში მოცემულია თემის დასახელება, მისი აღწერა და შეფასების ინდიკატორები, რომლებშიც ნაჩვენებია, თუ როგორ რეალიზდება შედეგები კონკრეტულ თემაში.
X კლასი
	[bookmark: _Hlk85193779]თემა 1. გლობალური მოქალაქეობა
თემა გულისხმობს მოქალაქეობის არსის შესწავლა-გაცნობიერებას დიაქრონულ ჭრილში − ანტიკური პერიოდიდან თანამედროვე გლობალური მოქალაქის კონცეფციამდე, მოქალაქის უფლებების განვითარების კვალდაკვალ. ყურადღება გამახვილებულია საქართველოში მოქალაქეობის მინიჭების შესაძლებლობებზე, დემოკრატიული კულტურისა და ციფრული კომპეტენციების მნიშვნელობაზე გლობალური მოქალაქის ჩამოყალიბების პროცესზე. გაანალიზებულია ადამიანის მსოფლმხედველობასა და პიროვნულ განვითარებაზე მოქმედი ფაქტორები (იდენტობა, თვითრეფლექსია, ემპათია, ასერტულობა, ემოციებისა და კონფლიქტების მართვა, მასების ფსიქოლოგია). თემა მოიცავს დეზინფორმაციისა და ყალბი ახალი ამბების, როგორც დემოკრატიული საზოგადოების განვითარების ხელშემშლელ პირობის, და მასთან დაკავშირებული კონტრსტრატეგიების მნიშვნელობის გააზრებას. აქცენტი კეთდება საზოგადოებასა და პოლიტიკაზე სოციალური მედიის ზეგავლენაზე. 

	თემის ფარგლებში შედეგების მიღწევის ინდიკატორები  სამიზნე ცნებების მიხედვით:
საზოგადოება - მოსწავლემ უნდა შეძლოს:
· ადამიანის პიროვნული განვითარებისა და გლობალურ მოქალაქედ ჩამოყალიბებისთვის არსებითი ფაქტორების (იდენტობა, თვითრეფლექსია, თვითმართვა, სოციალური ცნობიერება, ურთიერთობის უნარი, გადაწყვეტილების მიღებაზე პასუხისმგებლობის აღება, ემპათია, ასერტულობა, კონფლიქტების არაძალადობრივი მეთოდებით მართვა, მედიაწიგნიერება და ციფრული კომპეტენციები) გაანალიზება;

დემოკრატია - მოსწავლემ უნდა შეძლოს:
· ადამიანის სოციალური უნარებისა და გლობალური მოქალაქეობის არსებითი მახასიათებლებისა  დემოკრატიის პრინციპებთან  (თანასწორობა, კანონის უზენაესობა, გამჭვირვალობა, პასუხისმგებლობა, ინკლუზიურობა, არაძალადობრივი მეთოდების გამოყენება, ტოლერანტობა) დაკავშირება;

სამოქალაქო მონაწილეობა - მოსწავლემ უნდა შეძლოს:
· გლობალური მოქალაქის თვალსაწიერიდან აქტუალური პრობლემების გამოკვეთა და მათი გადაჭრის გზების შერჩევა (მათ შორის, სხვადასხვა ინტერესთა ჯგუფებთან და სახელმწიფო უწყებებთან თანამშრომლობის გზების დასახვა, კონფლიქტების მშვიდობიანად მოგვარება, დეზინფორმაციის ამოცნობა და მხილება);

მდგრადი განვითარება - მოსწავლემ უნდა შეძლოს:
· გლობალური მოქალაქეობის არსებითი მახასიათებლების მდგრადი განვითარების პრონციპებთან დაკავშირება.



_

	თემა 2. სამართლებრივი კულტურა
თემა გულისხმობს სამართლებრივი კულტურის ჩამოყალიბებისთვის მნიშვნელოვან ასპექტების (კანონმორჩილება, ადამიანის უფლებების აღიარება) შესწავლას, კონკრეტული მექანიზნების, მაგალითებისა და დილემების განხილვას იმასთან დაკავშირებით, თუ როგორ ხდება სამართალზე დაფუძნებული ბერკეტების ამოქმედებით კონკრეტული პრობლემების გადაჭრა (მაგალითად, ძალადობის პრევენცია, კიბერუსაფრთხოების უზრუნველყოფა და სხვა).

	თემის ფარგლებში შედეგების მიღწევის ინდიკატორები სამიზნე ცნებების მიხედვით:

საზოგადოება - მოსწავლემ უნდა შეძლოს:
· საზოგადოებაში არსებული პრობლემების გამოკვეთა და გაანალიზება, რომლებიც ხელს უწყობს/უშლის სამართლებრივი კულტურის დამკვიდრებას;

დემოკრატია - მოსწავლემ უნდა შეძლოს:
· სამართლებრივი სახელმწიფოს მახასიათებლების, მართლმსაჯულების სისტემისა და ადამიანის უფლებების დაცვის მექნიზმების გაანალიზება დემოკრატიის პრინციპების ჭრილში;

სამოქალაქო მონაწილეობა - მოსწავლემ უნდა შეძლოს:
· სამართლებრივი კულტურის დამკვიდრების ხელშეწყობისთვის მოქალაქის პერსონალური როლისა და კონკრეტული აქტივობების განსაზღვრა;

მდგრადი განვითარება - მოსწავლემ უნდა შეძლოს:
· სამართლებრივ კულტურასთან დაკავშირებული პრობლემებზე და დილემებზე მსჯელობისას  მდგრადი განვითარების პრინციპების გათვალისწინება.




XI კლასი
	თემა 3. მეწარმეობა და ბიზნესი
თემა გულისხმობს კონკრეტული მაგალითებისა და დილემების საშუალებით  მეწარმეობისა და ბიზნესის ფუნქციონირების  განხილვას. ბიზნეს მდგრადობაზე მოქმედი ფაქტორების (მაგალითად, კონკურენციის, მეწარმის წინაშე არსებული რისკების და მათი პრევენციის გზების) გაანალიზებას. 


	თემის ფარგლებში შედეგების მიღწევის ინდიკატორები სამიზნე ცნებების მიხედვით

საზოგადოება - მოსწავლემ უნდა შეძლოს:
· მეწარმის, როგორც დამსაქმებლის, საქონლის/მომსახურების მიმწოდებლის   საზოგადოებაზე/მოსახლეობაზე/სოციუმზე პოზიტიური გავლენის  დასაბუთება.

დემოკრატია - მოსწავლემ უნდა შეძლოს:
· ადამიანის მოთხოვნებისა და საჭიროებების დაკავშირება მის ეკონომიკურ უფლებებთან; სახელმწიფოს ეკონომიკურ ფუნქციებთან (მაგალითად, სახელმწიფოსა და ბიზნესს შორის ურთიერთობა) დაკავშირებული დილემების განხილვა დემოკრატიის პრინციპების ჭრილში კონკრეტულ ცხოვრებისეულ მაგალითებზე დაყრდნობით; 

სამოქალაქო მონაწილეობა - მოსწავლემ უნდა შეძლოს:
· მეწარმეობის კონკრეტული იდეების ადვოკატირებასა და ლობირებასთან დაკავშირება; იდეის შესაბამისი ადვოკატირების ფორმებისა და რესურსების მოპოვების გზების შერჩევა;

მდგრადი განვითარება - მოსწავლემ უნდა შეძლოს:
· ეკონომიკასთან დაკავშირებულ საკითხებზე მსჯელობისას/სამეწარმეო საქმიანობის დაგეგმვისას მდგრადი განვითარების პრინციპების გათვალისწინება.


-

	თემა 4. პოლიტიკა და პოლიტიკური კულტურა

თემა გულისხმობს ძირითადი პოლიტიკური იდეების, იდეოლოგიებსა და  მათი განვითარების კანონზომიერებების შესწავლას. აქცენტი კეთდება საერთაშორისო ურთიერთობებზე, იმ ორგანიზაციებსა და მოძრაობებზე, რომლებზეც გავლენას ახდენდნენ აღნიშნული პოლიტიკური იდეები და იდეოლოგიები. გაანალიზებულია ძირითადი პოლიტიკური რეჟიმები. თემაში განხილულია პოლიტიკოსისა და სახელმწიფო მოხელის არსი და როლი საზოგადოებრივ-პოლიტიკურ ცხოვრებაში, ჯანსაღი და არაჯანსაღი პოლიტიკური პროცესები და მოვლენები.


	თემის ფარგლებში შედეგების მიღწევის ინდიკატორები სამიზნე ცნებების მიხედვით
 
საზოგადოება - მოსწავლემ უნდა შეძლოს:
· ინდივიდზე სხვადასხვა პოლიტიკური იდეების/იდეოლოგიის  ზეგავლენის გაანალიზება; პოლიტიკურ პროცესებში მოქალაქისა და საზოგადოების როლის დახასიათება;

დემოკრატია - მოსწავლემ უნდა შეძლოს:
· პოლიტიკური იდეოლოგიებისა და რეჟიმების, ადგილობრივ და საერთაშორისო დონეზე მიმდინარე პოლიტიკური პროცესების, ადგილობრივი და საერთაშორისო ორგანიზაციების თუ კონკრეტული პოლიტიკოსების საქმიანობის შეფასება დემოკრატიის პრინციპების საფუძველზე;

სამოქალაქო მონაწილეობა - მოსწავლემ უნდა შეძლოს:
· ადგილობრივ და საერთაშორისო პოლიტიკურ პროცესებში მონაწილეობისთვის კონკრეტული სფეროების/იდეების გამოკვეთა; პოლიტიკურ პროცესებში მოქალაქეთა ჩართულობის ფორმების გაანალიზება;

მდგრადი განვითარება - მოსწავლემ უნდა შეძლოს:
· ადილობრივ და საერთაშორისო პოლიტიკურ პროცესებზე მსჯელობისას მდგრადი განვითარების პრინციპების გათვალისწინება.



XII კლასი
	თემა 5. საქართველო და გლობალიზაცია
თემა გულისხმობს გლობალური პროცესების და ამ პროცესებში საქართველოს ადგილის შესწავლას.  გაანალიზებულია გლობალიზაციის დადებითი და უარყოფითი მხარეები, შესაძლებლობები, რომელსაც გლობალიზაცია აძლევს ადამიანებს განვითარებისთვის და საფრთხეები, რომელსაც იგი ქმნის. განხილულია ნაციონალიზმისა და გლობალიზაციის, ეროვნული, ევროპული და ზოგადსაკაცობრიო ღირებულებების ურთიერთმიმართება. 


	თემის ფარგლებში შედეგების მიღწევის ინდიკატორები სამიზნე ცნებების მიხედვით

საზოგადოება - მოსწავლემ უნდა შეძლოს:
· ინდივიდზე, პიროვნებასა და საზოგადოებაზე გლობალიზაციის გავლენის შედეგების გაანალიზება;
დემოკრატია - მოსწავლემ უნდა შეძლოს:
· გლობალური პროცესების დემოკრატიის პრინციპების ჭრილში შეფასება;

სამოქალაქო მონაწილეობა - მოსწავლემ უნდა შეძლოს:
· გლობალური და ლოკალური გამოწვევებისა და საფრთხეების (მაგალითად, რადიკალიზმი, ექსტრემიზმი)  ამოცნობა და მოქალაქეების  როლის განსაზღვრა ამ გამოწვევების დაძლევასა თუ საფრთხეების შემცირებაში; სამოქალაქო მონაწილეობის კონკრეტული ფორმების შერჩევა, რომელთა საშუალებითაც საკუთარ წვლილს შეიტანს გამოკვეთილი სირთულეების აღმოფხვრაში;

მდგრადი განვითარება - მოსწავლემ უნდა შეძლოს:
· გლობალიზაციასთან დაკავშირებით მსჯელობისას/კონკრეტული იდეების მხარდაჭერაზე ორიენტირებული აქტივობების დაგეგმვისას მდგრადი განვითარების პრინციპების გათვალისწინება.




	თემა 6. გლობალური ეკონომიკა და საქართველო
თემა მოიცავს გლობალიზებული ეკონომიკისა, ფინანსური ურთიერთობებისა და საერთაშორისო ვაჭრობის გავლენების შესწავლას მოქალაქეთა კეთილდღეობაზე. მიმოხილულია XX-XXI საუკუნეების მსოფლიო ეკონომიკური კრიზისები. ყურადღება ეთმობა ფინანსური თაღლითობა და ფინანსური უსაფრთხოების საკითხების შესწავლას. 


	თემის ფარგლებში შედეგების მიღწევის ინდიკატორები სამიზნე ცნებების მიხედვით

საზოგადოება - მოსწავლემ უნდა შეძლოს:
· გლობალური ეკონომიკური შესაძლებლობებისა და გამოწვევების (შეღავათიანი საგარეო სავაჭრო რეჟიმები, მასშტაბური რეგიონული პროექტები, საერთაშორისო ვაჭრობა, სამუშაო ძალის საერთაშორისო მიგრაცია; კაპიტალის საერთაშორისო მიგრაცია; ოფშორული ზონები) ამოცნობა  და  საზოგადოებაზე მათი გავლენის გაანალიზება;

დემოკრატია - მოსწავლემ უნდა შეძლოს:
· გლობალურ ეკონომიკურ პრობლემებთან  და გამოწვევებთან მიმართებით დაინტერესებულ მხარეთა  (ინდივიდი/მომხმარებელი, საზოგადოება, სახელმწიფო, ბიზნესი,  საერთაშორისო ორგანიზაციები)  ქმედებების გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან.

სამოქალაქო მონაწილეობა - მოსწავლემ უნდა შეძლოს:
· გლობალური ეკონომიკურ გამოწვევებსა და მომხდარ ცვლილებებთან ასოცირებული სხვადასხვა ტიპის ინფორმაციის მოპოვება, დამუშავება, გააზრება და ამ ინფორმაციის თანატოლთა ცნობიერების ასამაღლებლად გამოყენება. 

მდგრადი განვითარება - მოსწავლემ უნდა შეძლოს:
· გლობალური ეკონომიკური პრობლემებისა და გამოწვევების გადაჭრის გზებზე მსჯელობისას მდგრადი განვითარების პრინციპების (გარემოსდაცვითი, სოციალური, ეკონომიკური კეთილდღეობა)  გათვალისწინება.








დ) სამოქალაქო განათლება - პროექტი

შესავალი
საშუალო საფეხურზე სამოქალაქო განათლების ფარგლებში მოსწავლეებისთვის შეთავაზებულია სავალდებულო პროექტები X, XI და XII კლასებში. თითოეულ პროექტზე მუშაობა მიმდინარეობს 1 სემესტრის განმავლობაში. საგანში უნდა განხორციელდეს ჯამში 6 პროექტი. 


საფეხურის შედეგები
საშუალო საფეხურზე სტანდარტში გაწერილ თითოეულ შედეგს წინ უძღვის ინდექსი, რომელიც მიუთითებს საგანს, სწავლების ეტაპსა და სტანდარტის შედეგის ნომერს; მაგ., „მოქ.პროექტი.1.:
„მოქ.“  – მიუთითებს საგანს „მოქალაქეობა“;
„პროექტი“ – მიუთითებს, რომ სწავლების ფორმაა პროექტის შესრულება;
 „1“  – მიუთითებს სტანდარტის შედეგის ნომერს.

	სამოქალაქო განათლების სავალდებულო პროექტების სტანდარტის შედეგები საშუალო საფეხურზე

	შედეგების ინდექსი
	მიმართულება: პიროვნული განვითარება და სოციალიზაცია
	სამიზნე ცნებები 

	
	მოსწავლემ უნდა შეძლოს:
	

	მოქ.პროექტი.1.

	გადაწყვეტილებების მიღებისას უმთავრესი სამართლებრივი დოკუმენტების (მათ შორის, საქართველოს კონსტიტუცია, ადამიანის უფლებათა საყოველთაო დეკლარაცია, ბავშვის უფლებების კონვენცია) შინაარსის გათვალისწინება;
	საზოგადოება 
(მოქ.პროექტი.1,2)

დემოკრატია (ადამიანის უფლებები, სამართლებრივი დოკუმენტები, დემოკრატიის პრინციპები)
(მოქ.პროექტი.1,2,3,4)

სამოქალაქო მონაწილეობა 
(მოქ.პროექტი.2,4)

მდგრადი განვითარება (მოქ.პროექტი.3)

	მოქ.პროექტი.2.

	საზოგადოებისა და ქვეყნისთვის აქტუალური სოციალურ-პოლიტიკური პრობლემების ამოცნობა და საკუთარი ჩართულობით მათ გამოსწორებაზე ზრუნვა დემოკრატიის პრინციპების გათვალისწინებით;
	

	მოქ.პროექტი.3.
	მდგრადი განვითარების პრინციპების გააზრება და მათ საფუძველზე მოქმედება (მათ შორის, ცხოვრებისეულ და საგანგებო (ბუნებრივი და ტექნოგენური მიზეზებით გამოწვეულ) ვითარებაში უსაფრთხოების წესების დაცვით მოქმედება);
	

	მოქ.პროექტი.4.

	ცალკეული იდეების ლობირება, ადვოკატირება სხვადასხვა ინტერესთა ჯგუფებთან და სახელმწიფო უწყებებთან თანამშრომლობით.
	





სავალდებულო პროექტების ჩამონათვალი სამოქალაქო განათლებაში
ქვემოთ მოცემულია სამოქალაქო განათლების პროექტის სხვადასხვა ტიპი. რომელი ტიპის პროექტს აირჩევს მოსწავლე/მოსწავლეთა ჯგუფი/სკოლა და რა თანმიმდევრობით, თავად სკოლის გადასაწყვეტია. პროექტები შესაძლოა განხორციელდეს ჯგუფურად ან ინდივიდუალურად.

	პროექტის ტიპები

	ტიპი
	აღწერილობა/შინაარსი
	დავალების ფორმა
	ინტეგრაციის შესაძლებლობა

	ქველმოქმედება
	პროექტები, რომლებიც გულისხმობს სხვადასხვა მოწყვლადი ჯგუფების დახმარებას:
· მოხუცთა თავშესაფრებში მოწყობილ ღონისძიებებში მონაწილეობა, 
· დევნილების/ლტოლვილების ოჯახების დახმარება, 
· სნეულთა მოვლა-პატრონობაში მონაწილეობა, 
· მცირეწლოვნების მოვლა-აღზრდაში მონაწილეობა, 
· თანატოლგანმანათლებლობა (რეპეტიტორობა), 
· შინაური ცხოველების მოვლა და სხვა.
	საზოგადოებრივი საქმიანობით სწავლება 
· მუშაობა სხვადასხვა ინსტიტუციაში;
· მოხალისეობა.

სამოქალაქო პროცესების სიმულაცია:
· მონაწილეობა იმიტირებულ სასამართლო პროცესში;
· მონაწილეობა დისპუტში;
· მონაწილეობა დებატებში;
· პერფორმანსი;
· პრეზენტაცია;
· აუდიო-ვიდეო-ფონო მასალების შექმნა;
· და სხვა
	ქართული ენა და ლიტერატურა - კონკრეტულ ლიტერატურულ ნაწარმოებებში გამოკვეთილი დილემების დაკავშირება საზოგადოებრივ-პოლიტიკურ ცხოვრებასთან;

ისტორია - ისტორიული ფაქტებისა და მოვლენების განხილვა სამოქალაქო-პოლიტიკური ცხოვრებისთვის აქტუალურ პრობლემებთან მიმართებით;

გეოგრაფია - მდგრად განვითარებასთან დაკავშირებული პრობლემების ანალიზი;

საბუნებისმეტყველო მეცნიერებები - მდგრად განვითარებასთან პრობლემების ანალიზი, ტექნოლოგიების განვითარებასთან დაკავშირებული დილემების ანალიზი საზოგადოებრივ ცხოვრებასთან მიმართებ; 

ხელოვნება, მუსიკა - ხელოვნებისა და მუსიკის საშუალებით გადმოცემული იდეების დაკავშირება სამოქალაქო-პოლიტიკურ ცხოვრებასთან; ხელოვნებისა და მუსიკის საშუალებით სამოქალაქო პროტესტის გამოხატვა.

	ინფორმირება


	პროექტები, რომლებიც გულისხმობს ადამიანების ინფორმირებას საზოგადოებისთვის აქტუალურ პრობლემებთან დაკავშირებით:
· ჯანსაღი ცხოვრება;
· გარემოს დაცვა;
· კულტურული მემკვიდრეობის დაცვა;
· ადამიანის უფლებები;
· სამოქალაქო უსაფრთხოება;
· ფინანსური წიგნიერება და სხვა.
	
	

	ადვოკატირება
	პროექტები, რომლებიც ორიენტირებულია კონკრეტული იდეის მხარდაჭერაზე:
· ბრძოლა სახელმწიფო მხრიდან ნეგატიური უფლებების დაცვის მხარდაჭერად;
· ბრძოლა სახელმწიფოს მხრიდან პოზიტიური ვალდებულებების განსახორციელებლად;
· ბრძოლა ადამიანის კოლექტიური უფლებებისთვის.
	
	

	ინფრასტრუქტურული პროექტი
	ღონისძიებები, რომლებიც ორიენტირებულია კონკრეტული მიზნობრივი ინფრასტრუქტურული პროექტების განხორციელებაზე:
· უსაფრთხოების დაცვასთან დაკავშირებული პროექტები;
· სამუშაო და სოციალური სივრცეების კეთილმოწყობასთან დაკავშირებული პროექტები.

